
NAMMINERSORNERULLUTIK OQARTUSSAT   GRØNLANDS HJEMMESTYRE  

Naalakkersuisut siulittaasuat 
 
Landsstyreformanden 
 

Marie Fleischer 
Demokraatit 
/Maani 
 
 

Qaatsiartaatip Uummannap kangerluani ilaasartaatitut atornissaa siu-

nertaralugu pisiarinissaanut aalajangerneq pillugu § 36, imm. 1, naapertor-

lugu Naalakkersuisunut apeqqummut 19. oktober 2006-imeersumut akissut 

 
 

 

Asasara Marie Fleischer 

Apeqqutigisannut qujanaq. Sapinngisannik tamakkiisuusunik akissuteqar-

niassaanga.  

 
1. Kina pingaarnerpaatut akisussaava qaatsiartaatip pisiarineranut? 

Qaatsiartaatip pisiarineqarnissaanik aalajangerneq Royal Arctic Bygdeservicep, 

ullumikkut Assartuivik, ukiut 2005/2006 nikinneranniit KNI-mit tiguneqarnera sio-

qqullugu pivoq. Taamaattumik aalajangerneq taamanikkut KNI-mut siulersuisunit 

aalajangiineruvoq, taamaattumillu taakku akisussaanerpaallutik. Taamaattorli Ass-

artuivimmi pisortaasut maannakkullu siulersuisuusut ingerlanneqarneranut a-

kisussaaqataapput qaatsiartaatillu atugassanngortinneqarnera naammaginar-

tuusimanngilaq.  

 

KNI-miit ilassutit makku Naalakkersuisut tigusimavaat:  

”Aalajangerneq pingaarneq december 2004-mi KNIp siulersuisuinit aalajangiunne-

qarpoq, tamannalu pitinnagu februar 2004-mi Tuluit Nunaannut paasisassarsiorluni 

angalaneq pisimavoq qaatsiartaatit Kalaallit Nunaanni atussallugit - matumani U-

ummannap eqqaani - soqutiginaateqarnersut misissorniarlugu. Taamaattumik aala-

jangiinerup suli aalajangiunneqannginnerani misissuineq annertungaatsiartoq pisi-

mavoq. 

 

Angalanermi ulluni 2.-3. februar 2004-mi pisumi angalaqataapput: Naalak-

kersuisunut ilaasortaq Jens Napátôk', pisortaq Dorthe Johansen, immikkoortortami 

siuttoq Michael Pedersen, siulersuisuni taamanikkut siulittaasoq Tønnes Berthel-

sen, ingerlatseqatigiiffissuup pisortaa Gerhardt Petersen aamma pilersaarummut 

taamanikkut siuttuusoq Søren Bjerregaard Jensen kiisalu siunnesorti Per Rosing-

Petersen (Greenland Resources). Siullertut taaneqartut pingasut Ineqarnermut 

Attaveqaqatigiinnermullu Pisortaqarfimmeersuupput. 

 

Qaatsiartaatip pisiarineqarneranut pingaarnertut akisussaasuupput KNI A/S-ip 

siulersuisui, taakku pisineq 2005-imut missingersuusiat akuersissutigineqarnerinut 

atatillugu pisinissaq 4. december 2004-mi akuersissutigaat.” 

 

a. Naalakkersuisunit tulluartutut isigineqarpa, qaatsiartaat pillugu suliami 

akisussaaneq tamaat Assartuiviup pisortaaneranut tutsinneqarmat? 

 

Qaatsiartaatip qanoq pisimaneranut pisortap kisimiilluni akisussaasuuneranik KNI 

nalunaaruteqarsimanersoq Naalakkersuisut ilisimasaqarfiginngilaat. Tamanna su-

liamik tusagassiorfiit saqqummiineraat. Assartuiviup siulersuisui naliliisimapput 

pisortaq alla naammaginartumik ingerlatsilernissamik pilersitsilluarnerusinnaasoq. 

Ingerlatsineq qanittoq tikillugu qaatsiartaammit akitsorterneqarsimasoq.  

 

Ingerlatseqatigiiffiit ulluinnarni ingerlanneqarnerannut siulersorneqarnerannulluun-

niit akuliutinnginnissamik isuma naapertorlugu suliami matumani Naalakkersuisut 

sunniuteqarsimanngillat. Kiisalu ingerlatseqatigiiffinni Namminersornerullutik Oqar-

tussanit pigineqartuni atorfinitsitsisarnernut tunngasut akuliuffiginissaat Naalak-

kersuisut tulluartuusorisimanngilaat.  

 

KNI-miit aamma tiguneqarsimapput uku: 

”Qaatsiartaat pillugu suliami akisussaaneq Assartuivik A/S-imi pisortamut soraar-

tumut taamaallaat tutsinneqanngilaq, soorlu tusagassiorfiit taamatut saqqummiuk-

kaat. Taamaattoq suliaq qularutissaanngitsumik pisortap suliffeqarfissuullu KNI-p 

akornanni tunuarnissaanik isumaqatigiissuteqaqatigiinnermi sunniuteqaqataasi-

masinnaavoq.” 

 

2. Uummannap kangerluani ilaasunik angallassinermut atatillugu Namminersor-

nerullutik Oqartussat sullissinermi isumaqatigiissut kimit pingaarnertut a-

kisussaaffigineqarpa? 

 

Apeqqummi erseqqissumik takuneqarsinnaanngimmat kiffartuunneqarnissamik 

atsiueqatigiilluni isumaqatigiissutinik isumaqatigiissuteqarnissamut KNI/Assartuivik-

mi akisussaasuuneq kimiinnersoq apeqqutigigit naatsorsuutigaara.  

 

Kiffartuunneqarnissamik atsiueqatigiilluni isumaqatigiissutit tassaasinnaapput in-

gerlatsinermik suliassaq imaluunniit piffissaq ungasinnerusumut/iliuusissatut su-

liassaq, tamatumani apeqqutaalluni suliassap annertussusaa piffissaalu. Uani pi-

neqartumi piffissaq ungasinnerusumut/iliuusissatut suliassaq pineqartoq nalilerne-

qarpoq. Akisussaasuuneruneq ullumikkut Assartuiviup siulersuisuiniippoq, kisianni 

kiffartuunneqarnissamik atsiueqatigiilluni isumaqatigiissut siulleq Assartuiviup tigu-

neqarnera sioqqullugu pivoq, taamattumik tamatumunnga akisussaaneq KNI-p 

taamanikkut siulersuisuiniippoq.  

 
3. Kina akisussaasuua aningaasat aallarniutit taama annikitsigisussanngortinne-

rinut? 
 

Aningaasanut aallarniutaasunut 10 mio. kr.-iusunut pingaarnertut akisussaasuuneq 

KNI-p taamanikkut siulersuisuiniippoq - siulersuisut taakku 2005-imi 

ataatsimeersuarnermiit 2006-imi aprilimi ataatsimeersuarnerup tungaanut 

siulersuisuupput. Naalakkersuisut naliliisimapput Royal Arctic Bygdeservice 

taamanikkut ingerlanneqarnermisut ingerlasimappat aningaasat aallarniutit 10 mio. 

kr.-iusut naammassimassasut. KNI-lli niuernikkut ingerlatsineq alla aningaasaqar-

nikkut sakkortunerusoq kissaatigisimavaa. Naalakkersuisut KNI-mut nalunaarutaat 

tassaavoq ingerlatseqatigiiffik tiguneqartoq naammattunik aningaasaateqartoq, 

aningaasaatillu amerlanerulersinneqarnissaat pisariaqartutut isumaqarfigineqarpat, 

taava KNI nammineq taakkuninnga aningaasaliissasoq. Naalakkersuisut 

naatsorsuutigisimanngikkaluarpaat Assartuivik pineqaartutut amerlatigisunik 

amigartooruteqalissasoq, tamannalu suliap qanoq ittuunera malillugu aningaasat 

aallarniutit amerlassusaannut soorunami pingaaruteqarpoq.  
 

a. Aningaasat aallarniutit Naalakkersuisunit annikippallaartutut nalilerne-
qarpat? 
 

Kingumut qiviarluni ingerlatseqatigiiffiup aningaasat aallarniutai naammassimann-

gillat, ilaatigut ingerlatsineq missingersuutigineqartumiit malunnarluartumik ajorne-

rusimammat. Tamannali ingerlatsinerup naammaginartuunnginnerata saniatigut 

immikkut ajornartorsiutitut Naalakkersuisut isumaqarfiginngilaat, tassa Assartuivik 

ingerlatseqatigiiffimmik KNI Namminersornerullutik Oqartussanit tamakkiisumik 

pigineqartumit 100%-imik pigineqarmat, taamaattumillu aningaasaqarnera ajor-

nanngikannersumik naqqisinneqarsinnaalluni. 2006-ip aallartinnerani KNI 20 mio. 

kr.-inik aningaasaleeqqissimappat imaluunniit aningaasaqarneq naqqisinniarlugu 

2006-ip naalernerani akiitsunut 20 mio. kr.-inik atugassanngortitsisoqarsimanissaa 

tunngaviatigut assigiinngissuteqanngillat. Ingerlatseqatigiiffimmi ajornartorsiutit 

annertuut ingerlatsinermut tunngasuupput.  

 

 

4. Suut pikkoriffittut tunngavigineqarpat Assartuiviup pisortaaneranit nutaamit? 

Suliap qanoq ittuussusia malillugu tamanna Naalakkersuisut akisinnaanngilaat, 

tassa aalajangerneq tamanna Assartuivik A/S-ip siulersuisuinit taamaallaat aala-

jangigassaammat.  

 

KNI-miit Naalakkersuisut tigusimavaat uku:  

”Ingerlatseqatigiiffissuaq KNI-mi sulisunik atorfinitsitsisarneq qinnuteqartut pi-

ginnaasaqarfiisa, misilittagaasa, ilisimasaasa qanoq ittuussusiisalu, ingerlatseqati-

giiffissuup akisussaaffeqarfiinut ingerlataqarfiinullu allanut naleqquttut, 

sukumiisumik naliliivigineqareernerisigut pisarpoq. Pisumi matumani ingerlatse-

qatigiiffissuup qinnuteqartunut piumasaqaataasa arlaannaalluunniit sanioqqunne-

qarsimanngilaq. 

 

Atorfinitsitaanissamut piumasaqaatinut ilaapput pissutsinik nunaqarfinnut isorliune-

rusunullu tunngasunik ilisimasaqarluarnissaq, pingaartumik pilersuinermut tunn-

gasuni, tamannami ingerlatseqatigiiffissuup KNI minnerunngitsumillu Assartuivik 

A/S-ip pingaarnertut suliassaqarfigimmagu. Ilanngullugu umiarsuarnik inger-

latsiviup pisortassaanik toqqaaniarnermi qinnuteqartup niuernerup iluani pi-

ginnaasai pingaarutilerujussuartut inissisimapput.” 



 

 

 

 

 

4/4 

 

Ikinngutinnersumik inuulluaqqusillunga 

Med venlig hilsen 

 

 
Hans Enoksen 


